ХАТТАМА № 1
«Қауіпсіз балалық шақ» жобасы аясында өткізілген түсіндіру жұмыстары туралы
[bookmark: _GoBack]Күні: 02.10.2025ж
Уақыты: 10:00–10:45
Өткізілген орны: АКТ залы
Қатысушылар: Педагог-психолог, Төлеби АПБ ЖПҚБ КТІЖ УПИ полиция капитаны С.Ауелбек, тәрбие ісі жөніндегі орынбасары, 7–11 сынып оқушылары
Хатшы:  педагог ұйымдастырушы А.Таджибаева
І БӨЛІМ. Оқушылармен кездесу
Алғашқы сөз кезегін директордың тәрбие ісі жөніндегі орынбасары Б.Шеримбетова алып, «Қауіпсіз балалық шақ» жобасы туралы таныстырды. Жобаның негізгі мақсаты – балалар мен жасөспірімдер арасындағы құқық бұзушылықтардың алдын алу, олардың психологиялық және әлеуметтік қауіпсіздігін қамтамасыз ету, сондай-ақ мектеп пен құқық қорғау органдары арасындағы өзара байланысты күшейту болып табылады.
Жоба аясында кәмелетке толмағандардың істері жөніндегі инспекторлар білім беру ұйымдарына белгіленген кесте бойынша келіп, оқушылармен тұрақты профилактикалық жұмыстар жүргізеді. Оқушылардың құқықтары мен міндеттері, интернеттегі қауіпсіздік, қоғамдық орындардағы тәртіп, зиянды әдеттердің алдын алу сияқты маңызды тақырыптар түсіндіріледі.
Сонымен қатар, жоба шеңберінде оқушылардан жиналған сұрақтар мен мәселелер психологтар тарапынан арнайы зерделеніп, қажет болған жағдайда жеке психологиялық көмек, әлеуметтік қолдау немесе құқықтық бағыттағы түсіндіру жұмыстары ұйымдастырылады.
Бұл бастама мектеп пен құқық қорғау органдарының бірлескен әрекетін арттыру арқылы оқушылардың қауіпсіз ортада тәрбиеленуіне және олардың құқықтық мәдениетінің қалыптасуына үлкен үлес қосады.
Келесі сөз кезегін мектеп психологы Ұ.Қалмұратова алып, сергіту сәтін ұйымдастырды. Кездесу барысында педагог-психолог оқушылардың эмоционалдық жағдайын анықтау және сенімді қарым-қатынас орнату мақсатында «Бір сөзбен» атты қысқа сергіту жаттығуын жүргізді. Жаттығу ережесі бойынша әр оқушы өз көңіл-күйін немесе ішкі күйін бір ғана сөзбен сипаттап айтуы қажет болды.
Оқушылар тарапынан «сенімдімін», «қуаныштымын», «толқып тұрмын», «шаршадым» сияқты әртүрлі сөздер айтылып, аудиторияда ашық және қолайлы психологиялық атмосфера қалыптасты. Жаттығу оқушылардың ішкі күйін түсінуге, олардың эмоционалдық дайындығын бағалауға және әрі қарайғы түсіндіру жұмыстарының тиімді өтуіне мүмкіндік берді.
ИДН инспекторының түсіндіруі
Кәмелетке толмағандардың істері жөніндегі инспектор «Қауіпсіз балалық шақ» жобасының құқықтық маңыздылығын түсіндіріп, жобаның жасөспірімдерді құқықтық тұрғыдан қорғау, құқық бұзушылықтың алдын алу және қауіпсіз орта қалыптастырудағы рөлін атап өтті.
Инспектор сонымен бірге мектепте, көшеде және интернет кеңістігінде қауіпсіздік ережелерін сақтаудың қажеттілігі туралы жан-жақты ақпарат берді. Оқушыларға:
· мектеп аумағында тәртіп ережелерін сақтау,
· қоғамдық жерлерде өзін-өзі ұстау мәдениеті,
· түнгі уақытта көшеде жүру ережелері,
· бейтаныс адамдармен қарым-қатынаста сақтық шаралары,
· әлеуметтік желідегі қауіпсіздік, жеке деректерді жарияламау,
· кибербуллингтен қорғану жолдары
туралы нақты түсіндірмелер жүргізілді.
Инспектор құқық бұзушылықтың қандай жағдайларда орын алатынын, жасөспірімдер үшін қандай әкімшілік және құқықтық жауапкершілік қарастырылатынын мысалдармен түсіндіріп, қажет болған жағдайда кімге және қалай жүгіну керектігі туралы бағыт-бағдар берді.
Кездесу барысында оқушылар тарапынан келесі сұрақтар қойылды:
1. 11-сынып оқушысы Болатбекқызы Аружан:
Мектепке формасы кимеген  жағдайда құқық бұзған бола ма ?
2. 9-сынып оқушысы .Ерсайын Арайна:
«Көшеде бейтаныс адамдар мазаласа, полицияға қалай хабарласуға болады?»
3. 10-сынып оқушысы : Асқарбек Гүлсезім
«Әлеуметтік желіде белгісіз аккаунттар маған жаза берсе, оны қалай тоқтатамын?»
Барлық қойылған сұрақтарға педагог-психолог және кәмелетке толмағандардың істері жөніндегі инспектор тарапынан толық әрі нақты жауаптар берілді. Жауаптарда оқушылардың қауіпсіздігін қамтамасыз ету жолдары, туындаған жағдайларда кімге жүгіну керектігі, интернеттегі және қоғамдық орындардағы мінез-құлық ережелері, сондай-ақ қауіпсіздік шараларын сақтау бойынша түсінікті әрі практикалық ұсыныстар айтылды.
Мамандар әр сұрақты жеке қарастырып, оқушылардың жас ерекшеліктеріне сәйкес түсіндірме беріп, дұрыс әрекет ету жолдарын көрсетті.

ІІ БӨЛІМ. Әкімшілікпен өткізілген талқылау
Кездесу аяқталғаннан кейін ИДН инспекторы, мектеп директоры, тәрбие ісі жөніндегі орынбасары және педагог-психолог арасында жұмыс барысы талқыланды:
· Күнделікті түсіндіру жұмыстарының маңыздылығы атап өтілді.
· Күмән тудыратын сұрақтар психологтар тобына жолданатын болды.
· Мәлімет парақтарының орындалуы тексеріліп, журналға тіркелді.
· Тәуекел топтағы оқушылармен жеке жұмыстарды жалғастыру туралы шешім қабылданды.
Қорытынды
Кездесу жоспарға сәйкес өткізілді. Оқушылар белсенділік танытып, маңызды сұрақтар қойды.
«Қауіпсіз балалық шақ» жобасының маңыздылығы түсіндірілді, оқушылардың құқықтық және психологиялық сауаттылығы артты.

